
ᑐᓐᓂᖁᑕᖅ ᐅᑯᓄᖓ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᖏᑦᑕ ᑲᑎᒪᔨᖏᓐᓄᑦ 

ᐆᒧᖓ

 ᑐᓴᒐᑦᓴᖅ                                          ᑐᑭᑖᕈᑕᐅᖁᓪᓗᒍ: X

 

ᐱᓪᓗᒍ: ᓈᒻᒪᒃᓴᕐᒪᖔᑕ ᓄᓇᕗᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᖁᑦᑎᖕᓂᖅᐹᒥ ᒥᕐᖑᐃᖅᓯᕐᕕᓕᕆᔨᒃᑯᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᖓᑕ ᐃᓗᐊᓃᑦᑐᑦ ᐆᒪᔪᓕᕆᓂᕐᒨᖓᔪᖏᓐᓂᒃ. 

ᑕᒪᑐᒧᖔᖓᔪᑦ: 

(a) ᖃᓄᖅ ᑕᒪᓐᓇ ᐊᒃᑐᐊᓂᖃᕐᒪᖔᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᐱᔭᒃᓴᒫᕆᔭᖓᓂᒃ; 

ᒥᕐᖑᐃᖅᓯᕐᕕᓕᕆᔨᒃᑯᑦ ᐊᒻᒪᓗ ᖁᑦᑎᖕᓂᖅᐹᒥ ᐊᐅᓚᑦᑎᖃᑎᒌᑦ ᑲᑎᒪᔨᕋᓛᖏᑦ (JPMC) ᐊᖏᖅᑕᐅᔪᒪᖕᒪᑕ 

ᓯᕗᓪᓕᖅᐹᖅᓯᐅᑎᖓᓐᓂᒃ ᒥᕐᖑᐃᖅᓯᕐᕕᐅᑉ ᐊᐅᓚᑕᐅᓂᖓᓄᑦ ᐸᕐᓇᐅᑎᖓᑦ (ᐃᓚᓕᐅᑎᓯᒪᔪᖅ) 

ᐆᒪᔪᓕᕆᓂᕐᒨᖓᔪᖁᑎᖓᓂᒃ. ᑖᓐᓇ ᓯᕗᓪᓕᖅᐹᖅᓯᐅᑦ ᐊᖏᖅᑕᐅᓯᒪᖏᑦᑐᖅ ᓱᓕ, ᐊᖏᖅᑕᐅᓯᒪᓕᖅᐸᑦ, ᑭᖑᕝᕖᓂᐊᕐᒪᑦ 

ᒥᓂᔅᑕᒧᑦ ᐊᖏᖅᑕᐅᓚᐅᖅᓯᒪᔪᒥᒃ ᒥᕐᖑᐃᖅᓯᕐᕕᓕᕆᓂᕐᒧᑦ ᑲᓇᑕᒥ 2009-ᖑᑎᓪᓗᒍ. 

(b) ᓲᖅ ᑕᒪᓐᓇ ᖃᐃᑕᐅᓕᖅᐸ; 

ᑕᒪᓐᓇ ᓯᕗᓂᔅᓰᓐᓅᖅᑕᐅᔪᖅ ᒪᓕᒃᖢᓂ ᐱᔭᕆᐊᖃᕐᓂᑎᒃ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᖏᓐᓄᑦ 

ᐊᖏᕈᑎᖓᑎᒍᑦ ᐊᐅᔪᐃᑦᑐᕐᒧᑦ, ᖁᑦᑎᖕᓂᖅᐹᒧᑦ ᐊᒻᒪᓗ ᓯᕐᒥᓕᒃ ᒥᕐᖑᐃᖅᓯᕐᕕᖏᓐᓄᑦ (ᐅᕙᓂ ᑕᐅᒍᖅᑕᐅᓂᖏᑦ ᖃᐅᔨᒪᔭᐅᔪᑦ 

ᕿᑭᖅᑖᓗᖕᒥ ᐃᓄᐃᑦ ᐱᕚᓪᓕᕈᑎᖏᓐᓄᑦ ᐊᒃᑐᖅᑕᐅᓂᖏᓐᓄᓪᓗ ᐊᖏᕈᑎ). ᐅᑯᐊ ᑕᕝᕙ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ ᐃᓗᐊᓃᑦᑐᑦ 

ᑲᑎᒪᔨᓅᖅᑕᐅᕗᑦ: 

● ᑎᑎᕋᖅᓯᒪᓂᖅ 5.3.35: “ᒥᕐᖑᐃᖅᓯᕐᕕᖕᒥ ᐊᐅᓚᑦᑎᖃᑎᒌᑦ ᑲᑎᒪᔨᕋᓛᑦ ᓯᕗᒧᐊᒃᓯᓂᐊᖅᐳᑦ ᐸᕐᓇᐅᑎᓕᐊᒥᓂᒃ 

ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ. ᐊᑐᕐᓗᖑ ᑎᑎᕋᖅᓯᒪᓂᖓ 5.2.34 (c) ᐊᒻᒪᓗ (d) ᓄᓇᕗᑦ ᐊᖏᕈᑎᖓᑕ, 

ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐱᔪᒪᒍᑎᒃ ᐃᒪᐃᑦᑐᓐᓇᖅᐳᑦ, ᐃᓱᒪᖅᓲᑎᒋᓗᒍ, ᐊᖏᕐᓗᒍ ᓇᓕᐊᑐᐃᓐᓇᖅ ᐃᓗᐊᓃᑦᑐᖅ 

ᐸᕐᓇᐅᑎᓕᐊᕆᔭᐅᔫᑉ ᐊᐅᓚᑦᑎᓂᕐᒨᖓᔪᑦ ᐊᒻᒪᓗ ᓴᐳᒻᒥᒃᖠᓂᐅᑉ ᐆᒪᔪᕐᓂᒃ ᐆᒪᔪᖃᕐᕕᐅᓲᖑᓂᖏᓐᓄᓘᓐᓃᑦ. 

ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑐᑭᓕᐊᖓ ᕿᒥᕐᕈᔭᐅᔪᓐᓇᕆᕗᖅ ᒥᓂᔅᑕᒧᑦ ᐊᑐᕐᓗᒍ ᑎᑎᕋᖅᓯᒪᓂᖏᑦ 5.3.16 

ᑎᑭᓪᓗᒍ 5.3.23 ᓄᓇᕗᑦ ᐊᖏᕈᑎᖓᑕ. ᐱᔭᕇᖅᑕᐅᓯᒪᓕᖅᐸᑕ ᐆᒪᔪᓕᕆᔨᕐᔪᐊᒃᑯᑦ ᐊᖏᖅᑕᐅᓇᓱᒍᑎᖏᑎᒍᑦ, 

ᐸᕐᓇᐅᑎᓕᐊᕆᓯᒪᔭᖅ ᐅᑎᖅᑎᑕᐅᓂᐊᖅᐳᖅ ᐊᐅᓚᑦᑎᖃᑎᒌᑦ ᒥᕐᖑᐃᖅᓯᕐᕕᖕᒥ ᑲᑎᒪᔨᕋᓛᖏᓐᓄᑦ.” 

● ᑎᑎᕋᖅᓯᒪᓂᖅ 8.1.14: “ᓂᕈᐊᕈᑕᐅᓯᒪᓕᖅᐸᑦ ᐊᖏᕈᑎ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᐱᕆᓂᐊᖅᐳᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓂᒃ ᐃᓱᒪᒃᓴᖅᓯᐅᖁᔨᓗᑎᒃ 

ᐃᖃᓪᓕᐊᕐᕕᐅᖃᑦᑕᖅᑎᑦᑎᖏᑦᑐᓐᓇᕐᒪᖔᑕ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖓᑕ ᐃᓗᐊᓂ ᑖᒃᑯᐊ 

ᓱᖅᑯᐃᖅᓯᑦᑎᐊᕋᓱᖕᓂᖏᓐᓂ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑖᒃᑯᐊ ᑕᓰᑦ ᐃᖃᓪᓕᐊᕐᕕᐅᑦᑕᕈᓐᓇᑦᑎᐊᕋᓗᐊᕐᒪᖔᑕ 

ᐃᖃᓗᖃᖅᑎᒋᓂᑦ ᑎᑭᖃᑦᑕᖅᑐᓄᑦ.” ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐊᖏᓚᐅᖅᓯᒪᕗᑦ ᐃᖃᓪᓕᐊᖅᑕᐃᓕᑎᑦᑎᓂᕐᒥᒃ 

ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖓᓂ 2006-ᖑᑎᓪᓗᒍ, ᐅᓇ ᐊᐅᓚᑦᑎᓂᕐᒧᑦ ᐸᕐᓇᐅᑎ ᓱᖁᓯᖁᔨᖏᑦᑐᖅ. ᖃᐅᔨᒪᒋᑦ ᐅᓇ 

ᐃᖃᓪᓕᐊᕆᐊᖃᙱᑎᑦᑎᓂᖅ ᑎᑭᖃᑦᑕᖅᑐᓄᑐᐊᖅ ᐊᑑᑎᖕᒪᑦ ᒥᕐᖑᐃᖅᓯᕐᕕᓕᐊᖅᑐᓄᑦ, ᐃᓄᖕᓄᑦ 

ᓄᓇᕘᖅᑖᖃᑕᐅᓯᒪᔪᓄᑦ ᐊᒃᑑᑎᖏᑦᑐᖅ ᐱᔪᓐᓇᐅᑎᖃᕈᑎᒋᔭᕇᕐᒪᔾᔪᒡᓕ ᓄᓇᕗᑦ ᐊᖏᕈᑎᖓᑎᒍᑦ. 

ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᑦ ᐃᓄᖕᓂᒃ ᐊᒃᑐᐃᔪᑦ ᐱᔪᓐᓇᐅᑎᖏᓐᓂᓗ ᓄᓇᕗᑦ ᐊᖏᕈᑎᖓᑎᒍᑦ ᑕᕝᕙᓂ ᐊᐅᓚᑦᑎᓂᕐᒧᑦ 

ᐸᕐᓇᐅᑎᒥ ᐱᑕᖃᖏᓚᑦ. 

(c) ᑕᒪᑐᒧᖔᖓᔪᑦ ᖃᓄᐃᓐᓂᐅᓯᒪᔪᓪᓗ; ᐊᒻᒪᓗ 

ᑲᓇᑕᒥ ᒥᕐᖑᐃᖅᓯᕐᕕᖕᓄᑦ ᐱᖁᔭᖅ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᑎᒥᕈᖅᑎᑕᐅᓂᖓᓄᑦ ᐱᖁᔭᖅ ᐱᔭᕆᐊᖃᖅᑎᑦᑎᖕᒪᑦ 

ᒥᕐᖑᐃᖅᓯᕐᕕᕈᖅᑎᑕᐅᓯᒪᔪᓕᒫᓂ ᑎᑎᖅᑲᓕᕆᔭᐅᔾᔪᑎᖏᑦ ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᐊᐅᓚᑕᐅᓂᖓᓄᑦ 

ᐸᕐᓇᐅᑎᖃᕆᐊᖃᕐᓗᑎᒃ; ᐸᕐᓇᐅᑎᖓ ᐱᔭᕇᖅᓯᒪᓕᖅᐸᑦ, ᕿᒥᕐᕈᔭᐅᖃᑦᑕᕆᐊᓕᒃ ᐊᕐᕌᒍᑦ ᖁᓕᕈᕋᐃᒃᐸᑕ 

ᐊᓯᔾᔨᕐᓂᕆᔭᖏᓪᓗ ᑲᓇᑕᐅᑉ ᑲᑎᒪᕕᒡᔪᐊᖓᒎᕆᐊᖃᕐᓗᑎᒃ ᐊᖏᖅᑕᐅᓯᒪᓗᑎᒡᓗ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ 

ᒥᕐᖑᐃᖅᓯᕐᕕᓕᕆᓂᕐᒧᑦ ᑲᓇᑕᒥ. ᓄᓇᕗᒦᑦᑐᓄᑦ, ᐊᑐᓕᖅᑎᑦᑎᓂᖅ ᕿᑭᖅᑖᓗᖕᒥ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 

ᐱᕚᓪᓕᕈᑎᒃᓴᖏᓐᓄᓗ ᐊᖏᕈᑎ ᐱᑕᖃᕆᐊᖃᖅᑎᑦᑎᖕᒪᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᒃ ᐋᖅᑭᒃᓱᖅᑕᐅᓯᒪᔪᒥᒃ 

ᒥᕐᖑᐃᖅᓯᕐᕕᖕᒧᑦ ᐸᕐᓇᐃᔨᓄᑦ (PPT), ᑖᒃᑯᐊᖑᓪᓗᑎᒃ ᐊᐅᓚᑦᑎᖃᑎᒌᒃᑐᑦ ᐃᓄᐃᑦ/ᒐᕙᒪᒃᑯᓐᓂᓗ ᐸᕐᓇᐃᔨᐅᔪᑦ 

ᐅᓄᕐᓂᖏᑦ ᓇᓕᒧᒌᖑᓪᓗᑎᒃ ᑎᒃᑯᐊᖅᑕᐅᓯᒪᔪᑦ ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ. 

ᐊᑐᐃᓐᓇᕈᖅᓴᑎᓪᓗᒋᑦ ᖁᑦᑎᖕᓂᖅᐹᒧᑦ ᐸᕐᓇᐅᑎᒃᓴᖓᓐᓄᑦ, ᑖᒃᑯᐊ ᐸᕐᓇᐃᔩᑦ ᐱᒋᐊᖅᓵᓕᓚᐅᖅᓯᒪᕗᑦ 

ᑐᓴᕐᕕᖃᕋᓱᖕᓂᕐᒥᓂᒃ (ᐅᑭᐊᒃᓵᖓᓂ 2018-ᐅᑭᐅᖅ 2019) ᐱᓕᕆᖃᑎᒋᓪᓗᐊᑕᖅᐸᒃᑕᒥᓂᒃ, ᐃᓄᐃᓪᓗ ᐱᖃᑕᐅᓪᓗᑎᒃ 

ᓄᓇᓕᖕᓂᖔᖅᑐᑦ ᖃᐅᓱᐃᑦᑐᒥ ᐊᐅᓱᐃᑦᑐᒥᓗ, ᓇᓗᓇᐃᖅᑕᐅᓯᒪᖕᒪᑕ ᕿᑭᖅᑖᓗᖕᒥ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 

ᐱᕚᓪᓕᕈᑎᒃᓴᖏᓐᓄᓗ ᐊᖏᕈᑎᑎᒍᑦ ᖃᓂᒃᓴᕐᓂᖅᐹᖑᓂᖏᓐᓄᑦ ᐊᑐᖅᐸᖕᓂᖏᓐᓄᓗ ᒥᕐᖑᐃᖅᓯᕐᕕᐅᔪᒥ. ᐅᖃᖅᑕᖏᑦ 

ᖃᐃᑕᖏᓪᓗ ᐊᑐᖅᑕᐅᓚᐅᖅᐳᖅ ᖃᓄᐃᓕᖓᓂᕆᓂᐊᖅᑕᖓᓂᒃ, ᐅᐸᓗᖓᐃᔭᐅᑎᒃᓴᓂᒃ, ᑐᕌᒐᖏᓐᓂᒃ ᐊᒻᒪᓗ 

ᐱᓇᓱᖕᓂᐊᖅᑕᖏᓐᓂᒃ ᐃᓗᐊᓃᖅᑐᓂᒃ ᓯᕗᓪᓕᖅᐹᖅᓯᐅᑦ ᐊᖏᖅᑕᐅᒋᐊᓕᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ ᐃᓗᐊᓂ, 

ᑖᓐᓇᓗ ᐃᓄᓗᒃᑖᓄᑦ ᑐᓴᕆᐊᕈᑕᐅᖁᓪᓗᒍ ᐊᖏᖅᑕᐅᓚᐅᖅᑐᖅ ᐊᐅᓚᑦᑎᖃᑎᒌᑦ ᑲᑎᒪᔨᕋᓛᖏᓐᓄᑦ ᓄᕕᐱᕆ 2019-

ᖑᑎᓪᓗᒍ. ᑭᖑᕙᕆᐊᕈᑕᐅᓚᐅᖅᑐᑦ ᓄᕙᒡᔪᐊᕐᓇᒧᑦ, ᐃᓄᓕᒫᕈᑕᐅᖔᓕᕐᓂᑰᕗᑦ ᐊᐅᔭᖓᓂ 2022 ᐅᑭᐅᖓᓄᑦ 2023.  

ᐊᐅᓚᑦᑎᑐᓂᕐᒧᑦ ᐸᕐᓇᐅᑎᖓ ᐊᖓᔪᖅᑲᐅᑎᑦ ᐳᖅᑐᓂᖏᓐᓅᖓᖕᒪᑦ, ᓴᖅᑭᑦᑐᑦ-ᑐᙵᕕᒋᓪᓗᒋᑦ ᑎᑎᕋᖅᑕᐅᔪᖅ ᐊᕐᕌᒍᓄᑦ 

ᖁᓕᓅᖓᓂᐊᖅᑐᖅ ᐊᐅᓚᑕᐅᓂᖓᓄᑦ, ᐸᕐᓇᐅᑎᓄᑦ, ᐊᐅᓚᑕᐅᓂᖓᓄᓪᓗ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᐅᑉ ᐃᓗᐊᓂ.  

ᐃᓚᐃᓐᓇᑯᓗᖏᑦ ᑖᔅᓱᒪ ᐆᒪᔪᓕᕆᓂᕐᒧᑦ ᐊᒃᑐᐊᓂᖃᕐᒪᑕ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ, ᐅᑯᐊ ᐱᖃᓯᐅᖦᖢᒋᑦ: 

● ᑲᔪᓯᓂᕆᔭᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ-ᐊᖏᖅᑕᐅᓂᖓ ᐱᖃᑦᑕᖁᔨᖏᓐᓂᕐᒥᓂᒃ ᐃᖃᓪᓕᐊᕐᕕᖃᕈᓐᓇᕐᓂᕐᒥᒃ 

ᐃᒪᖃᕐᕕᓕᒫᖏᓐᓂᒃ ᖁᑦᑎᖕᓂᖅᐹᑉ ᒥᕐᖑᐃᖅᓯᕐᕕᖓᑕ ᑭᒡᓕᖃᕐᕕᒋᔭᓕᒫᖓᓂ, ᐊᒻᒪᓗ; 

● ᑭᓱᖃᕐᕕᐅᓂᖏᓐᓄᑦ ᐅᓂᒃᑕᕈᑏᑦ ᐅᐸᒃᑕᐅᔪᓐᓇᕐᓂᖏᓐᓄᓗ ᐊᑐᖅᑕᐅᓂᖏᓐᓄᓗ ᓇᓗᓇᐃᔭᖅᑕᐅᓯᒪᖕᒪᑕ 

ᑕᐃᑲᓂ ᐆᒪᔪᖃᕐᕕᐅᓂᖏᓐᓄᑦ ᖃᓄᐃᕝᕕᐅᓂᖏᓐᓄᓗ ᐱᓪᓚᕆᐊᓘᔪᑦ ᐆᒪᔪᓄᑦ ᐅᓗᕆᐊᓇᖅᑐᒦᑦᑐᓄᑦ ᐊᒻᒪᓗ 

ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᖃᕐᕕᐅᔪᓄᑦ. ᐱᓗᐊᖅᑐᒥᒃ, ᐊᓯᔾᔨᕐᓂᖅᐸᐅᓚᐅᖅᑐᑦ ᑕᐃᑲᓂ 2009 ᐊᐅᓚᑦᑎᓂᕐᒧᑦ 

ᐸᕐᓇᐅᑎᖓᓂ ᐱᔾᔪᑎᖃᖅᐳᖅ ᑕᓯᐊᓗᖕᒥ Lake Hazen/Tasialuk Basin, ᓅᑕᐅᓚᐅᕐᒪᑦ 

ᓇᓗᓇᐃᒃᑯᑕᓕᖅᑕᐅᓪᓗᓂ II-ᒧᑦ ᐃᒻᒥᒍᑦ ᐊᐅᓚᑕᐅᕕᖃᕐᓂᖓᓄᑦ. ᑕᐃᒪᐃᓕᓂᖓ ᐱᒻᒪᕆᐅᓂᖓᓂᒃ 

ᓇᓗᓇᐃᕆᔪᖅ ᓴᐳᒻᒥᔭᐅᑦᑎᐊᕆᐊᖃᕐᓂᖓᓂᒃ ᓂᑲᓇᕐᓂᖓᓄᑦ, ᑎᓕᐅᕈᑕᐅᓯᓐᓇᖅᖢᓂ ᖃᐅᔨᓴᖅᑕᐅᑦᑎᐊᕐᓗᓂ 

ᑲᑎᖅᓱᐃᓂᖃᕐᕕᐅᔭᕆᐊᖃᕐᓂᖓᓂᒃ ᐅᐸᒃᑕᐅᔪᓐᓇᕋᓗᐊᕐᓗᓂ ᐃᓄᒋᐊᒡᕕᐅᔪᓐᓇᖏᓪᓗᓂ ᑭᓯᐊᓂ 

ᑕᐃᒪᐃᓕᖓᕕᐅᕙᖕᒪᑕ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐃᓂᐅᔪᑦ ᑕᐃᒪᓐᓇ ᓇᓗᓇᐃᖅᓯᒪᕕᒋᔭᖃᕐᕕᐅᔪᑦ. ᑖᓐᓇ 

ᑎᑎᖅᑲᓕᕆᔭᐅᔾᔪᑎᖏᑎᒍᑦ ᐊᓯᔾᔨᕐᓂᓪᓗᐊᑕᐅᒍᓗᐊᖅ ᑕᒪᒃᑯᐊ ᐊᑐᐊᒐᓕᐊᓄᑦ ᑐᙵᕕᐅᔪᑦ ᑕᒪᑐᒧᖓ 

ᒪᓕᒃᓴᖅᓯᒪᓂᖅᓴᐅᓕᖁᓪᓗᒋᑦ ᒫᓐᓇᐅᔪᖅ ᓂᕆᐅᓇᖅᑐᓪᓗ ᐊᑐᖅᑕᐅᓂᖓᓄᑦ ᖃᓄᐃᔾᔪᓯᐅᖃᑦᑕᕋᔭᖅᑐᓄᑦ. 

(d) ᖃᓄᖅ ᐊᑯᓂᐅᑎᒋᒐᔭᕐᒪᖔᑦ ᐅᓂᒃᑳᕆᓗᒍ ᑕᒪᓐᓇ (ᐊᐱᖅᑯᑎᑦ/ᐅᖃᖃᑎᒌᒍᑎᑦ ᐱᑎᓐᓇᒋᑦ). 

ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐅᖃᓪᓚᒃᑲᔭᖅᐳᑦ 15–20-ᒥᓂᑦᐸᓗᖕᒥ ᓴᖅᑭᑦᑕᐅᔭᑎᒍᑦ (ᐃᓚᓕᐅᑎᓯᒪᔪᖅ) ᐃᓗᓕᖏᑦ 

ᐊᐅᓚᑕᐅᓂᖓᓄᑦ ᐸᕐᓇᐃᕙᓪᓕᐊᔾᔪᑕᐅᓯᒪᔪᑦ ᐃᖏᕐᕋᓂᕆᓯᒪᔭᖓ, ᐸᕐᓇᐅᑎᐅᓪᓗ ᐃᓗᓕᖏᑦ (ᓲᕐᓗ 

ᐅᐸᓗᖓᐃᔭᕈᑕᐅᓯᒪᔪᑦ, ᑐᕌᒐᑦ, ᑭᓱᓕᕆᕕᐅᔪᓪᓗ), ᐊᒻᒪᓗ ᑐᓴᕋᓲᑎᒋᓯᒪᔭᖓᓐᓂ ᓴᖅᑭᓯᒪᔪᑦ. 

ᑐᓴᕋᓱᐊᕐᓂᖅ: 

ᖃᓄᖅ ᐃᓚᐅᑎᑦᑎᒋᐊᓚᐅᖅᐱᑕ: 

ᑐᓴᕋᓱᐊᕐᓂᕗᑦ ᐊᑐᓚᐅᖅᐳᖅ 2022 ᐊᕐᕌᒍᖓᓂ ᐊᒻᒪᓗ ᐱᒋᐊᓕᕋᑖᖅᑎᓪᓗᒍ 2023 ᑲᔪᓯᑦᑎᐊᖅᓯᒪᒐᓗᐊᕐᒪᖔᑦ 

ᐊᐅᓚᑕᐅᑦᑎᐊᖅᓯᒪᓂᖓᓗ ᑕᒪᒃᑯᓄᖓ ᓯᕗᓪᓕᐅᑎᔭᐅᓯᒪᔪᓄᑦ ᐊᒻᒪᓗ ᐅᖃᓪᓚᖃᑎᒌᖕᓂᐅᓯᒪᔪᑦ ᐃᓗᐊᓅᖅᑕᐅᓚᐅᖅᐳᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ ᐃᓗᐊᓄᑦ.  

 

ᑲᔪᓯᓂᕆᓚᐅᖅᑕᕗᑦ ᐅᑯᓂᖓ ᐃᓗᓕᖃᓚᐅᕆᕗᑦ: 

• ᑐᓴᕋᓱᖕᓂᕗᑦ ᑲᑎᒪᖃᑎᖃᓪᓚᑦᑖᕐᓂᑰᓂᖅᓴᐅᓚᐅᖅᑐᖅ ᑕᐅᑐᓪᓚᑦᑖᖅᖢᒋᑦ ᑲᑎᒪᖃᑎᒋᓪᓗᒋᑦ ᐊᒻᒪᓗ ᐃᓄᖕᓄᑦ 

ᒪᑐᐃᖓᔪᒥ ᐅᖃᓪᓚᖕᓂᖃᕐᓂᒃᑯᑦ. ᐊᐅᓚᑕᐅᓂᖓᓄᑦ ᐸᕐᓇᐃᓂᕐᒥᒃ ᐅᖃᐅᓯᖃᖅᑳᖅᖢᑎᒃ 

ᐱᕙᓪᓕᐊᓯᒪᓂᕆᔭᖓᓂᓗ ᐊᒻᒪᓗ ᐃᓗᓪᓕᖅᓱᖅᑕᐅᓯᒪᓂᖏᑦ ᑭᓲᖕᒪᖔᑕ, ᑕᐅᑐᙳᐊᖅᑕᖏᑦ, ᑐᕌᒐᖏᑦ 

ᐅᐸᓗᖓᐃᔭᐅᑕᐅᓯᒪᔪᕐᓗ, ᐊᒻᒪᓗ ᓄᓇᐃᑦ ᓇᓗᓇᐃᖅᑐᖅᑕᐅᓯᒪᓂᖏᑦ. ᑖᒃᑯᐊ ᑲᑎᒪᓂᐅᔪᑦ 

ᖃᐅᓱᐃᑦᑐᒥᐅᓚᐅᖅᐳᑦ (ᔫᓂ 21-23 ᐊᒻᒪᓗ ᔪᓚᐃ 11-14, 2022) ᐊᐅᓱᐃᑦᑐᒥᓗ (ᓄᕕᐱᕆ 7-9, 2022). 

ᑐᕌᕐᕕᐅᔪᓪᓗ ᐱᓕᕆᖃᑎᒋᔭᐅᕙᒃᑐᑦ ᐃᖃᓗᖕᓂ ᑐᙵᕕᖃᖅᑎᓪᓗᒋᑦ ᖃᕋᓴᐅᔭᒃᑯᑦ ᑲᓱᖅᓯᒪᕕᖃᖅᖢᑎᒃ 

ᑲᑎᒪᖃᑎᒋᔭᐅᓂᖅᓴᐅᓚᐅᖅᐳᑦ ᐊᒻᒪᓗ ᐃᕐᖐᓐᓈᖅᑕᐅᑎᒃᑯᑦ ᑎᑎᕋᕐᕕᐅᓪᓗᑎᒃ ᐅᑎᖅᑕᕐᕕᐅᓪᓗᑎᒃ (ᐅᑭᐅᖓᓂ 

2023).  

• ᖃᐅᓱᐃᑦᑐᒥ, ᑐᓴᕐᕕᖃᕋᓱᖕᓂᖅ ᐊᐅᔭᒃᑰᓚᐅᖅᐳᖅ, ᒥᕐᖑᐃᖅᓯᕐᕕᓕᕆᓂᕐᒧᓪᓗ ᐸᕐᓇᐃᔩᑦ ᓄᓇᓕᖕᓂ 

ᓂᕆᑎᑦᑎᓪᓗᑎᒃ ᐸᐱᑭᐅᖃᑎᖃᖅᖢᑎᒃ ᐱᓚᐅᖅᐳᑦ ᖁᑦᑎᖕᓂᖅᐹᖅ ᐊᐅᓚᑦᑎᖃᑎᒌᑦ ᑲᑎᒪᔨᕋᓛᖏᓐᓂᖔᖅᑐᓪᓗ.  

• ᐊᐅᓱᐃᑦᑐᒥ, ᑲᑎᒪᑎᑦᑎᓪᓗᑎᒃᑕᐅᖅ, ᐊᒻᒪᓗ ᓈᓚᐅᑎᒃᑰᖅᖢᑎᒃ ᑐᓴᐅᑎᒃᑯᑦ ᑐᓴᐅᒪᑎᑦᑎᒋᐊᓚᐅᖅᐳᑦ 

ᖃᐃᖂᕆᓪᓗᑎᒡᓗ ᑲᑎᒪᓂᐅᓂᐊᖅᑐᒧᑦ. ᓈᓚᐅᑎᖃᕐᕕᖓᑦ ᖃᐅᓱᐃᑦᑐᒥ ᐊᔪᑲᑕᖕᓂᖓᓄᑦ, 

ᑐᓴᐅᑎᒃᑰᕈᓐᓇᓚᐅᖏᒻᒪᑕᓕ. 

• ᓄᓇᓕᖕᓂ ᑕᒪᒃᑭᒃ, ᐸᐃᑉᐹᑎᒎᖓᔪᓂᒃ ᓴᖅᑭᔮᖅᑎᑦᑎᓚᐅᖅᐳᑦ ᑭᓱᓕᕆᓂᐊᕐᒪᖔᑕ ᓈᒪᓪᓗᓂ, ᖃᕋᓴᐅᔭᒃᑯᖔᖅ 

ᓂᓪᓕᕈᒪᓐᓂᖅᐸᑕᓗ ᓇᒧᑦ ᖃᓄᕐᓗ ᑐᕌᕐᕕᖃᕈᓐᓇᕐᒪᖔᑕ ᓇᓗᓇᐃᖅᑐᖅᓯᒪᔪᓂᒃ, ᐊᒻᒪᓗ ᐃᓄᓕᒫᖅᑎᑦᑎᓂᐅᑉ 

ᒥᒃᓵᓄᑦ ᑎᑎᖅᑲᒃᑯᕕᓕᒫᓄᖅ ᐴᖅᑲᐃᑎᑦᑎᓚᐅᖅᐳᑦ, ᐊᒻᒪᖔᕐᓘᓪᓃᑦ ᑎᒍᑐᐃᓐᓇᐅᑎᑦᑎᓪᓗᑎᒃ ᐅᐸᒐᐅᖃᑦᑕᖅᑐᒥ 

ᓄᓇᖅᑲᑎᒌᓄᑦ. ᐊᖅᑯᓵᖅᑕᐅᖃᑦᑕᖅᑐᓄᓪᓗ ᑐᓴᐅᒪᑎᑦᑎᔾᔪᑎᓂᒃ ᓴᖅᑭᔮᖅᑎᑦᑎᓚᐅᕆᕗᑦ ᓄᓇᓕᖕᓂ (ᓲᕐᓗ 

ᑯᐊᐸᒃᑯᓐᓂ, ᕼᐊᒪᓚᒃᑯᓐᓂ, ᑐᔪᕐᒥᕕᒃ ᐊᓯᖏᓐᓂᓗ) ᐱᓇᓱᐊᕈᓯᕐᒥ ᐃᓄᓕᒫᖅᑎᑦᑎᓂᐅᓂᐊᖅᑑᑉ ᓯᕗᕌᓂ. 

• ᑎᑎᖅᑲᑎᒎᖅᑐᓂ ᓇᒃᓯᐅᔾᔨᕕᐅᓚᐅᕆᕗᑦ ᑐᓴᕐᕕᒋᔭᕆᐊᖃᖅᑕᕗᑦ ᓂᓪᓕᕈᒪᒃᐸᑕ ᑲᑎᒪᓂᕐᒥ ᐅᐸᒍᓐᓇᕐᓂᖏᒃᑯᑎᒃ 

ᐊᓯᐊᒎᖔᕈᓐᓇᕐᓂᖏᓐᓂᒃ. 

 

ᑭᒃᑯᓐᓂ ᑐᓴᕆᐊᕐᕕᖃᓚᐅᖅᐱᑕ: 

ᑕᑯᔭᒃᓴᖅ 1. ᓈᓴᐅᑎᑦ, ᓇᓪᓕᐊᒃ ᖃᓄᐃᑦᑐᑦ ᑐᓴᕆᐊᕐᕕᒋᓚᐅᕐᒪᖔᑦᑎᒍᑦ ᖃᐅᓱᐃᑦᑐᒥ (ᔫᓂ 21-23; ᔪᓚᐃ 11-14, 2022). 

ᑭᒃᑰᓂᖏᑦ ᖃᓄᖅ ᑐᓴᕆᐊᖅᐸᑦ ᖃᔅᓯᐅᓚᐅᕐᒪᖔᑕ  

ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖓᓐᓂ 

ᐊᐅᓚᑦᑎᖃᑎᒌᑦ ᑲᑎᒪᔨᕋᓛᖏᑦ 

ᑲᑎᒪᓂᖓ * 

ᑲᑎᒪᖃᑎᒋᓪᓚᑦᑖᖅᖢᒋᑦ 3 

ᑲᑎᒪᖃᑎᒋᓪᓗᒍ ᓄᓇᓕᖕᓂ 

ᓯᕗᓕᖅᑎᖓ ᒪᐃᔭ ᖃᐅᓱᐃᑦᑐᒥ 

ᑲᑎᒪᖃᑎᒋᓪᓚᑦᑖᖅᖢᒋᑦ 1 

ᐅᖃᕆᐊᖅᑐᕐᓂᖅ ᕼᐊᒪᓚᒃᑯᑦ ᑲᑎᒪᖃᑎᒋᓪᓚᑦᑖᖅᖢᒋᑦ 5 

ᑲᑎᒪᓂᖓᓐᓄᑦ * 

ᓄᓇᓕᖕᓄᑦ ᒪᑐᐃᖓᑎᑦᑎᓂᖅ * ᑲᑎᒪᖃᑎᒋᓪᓚᑦᑖᖅᖢᒋᑦ 10 

ᓄᓇᓕᖕᓂ ᓂᕆᑎᑦᑎᓂᖅ BBQ* ᑲᑎᒪᖃᑎᒋᓪᓚᑦᑖᖅᖢᒋᑦ 40 

ᐊᖑᓇᓱᒃᑐᓕᕆᔨᑦ / ᐆᒪᔪᕐᓂᐊᖅᑎᑦ ** ᐃᕐᖐᓐᓈᖅᑕᐅᑎᒃᑯᑦ ᑎᑎᕋᕐᕕᒋᓪᓗᒋᑦ 

& ᓂᓪᓕᐊᖃᑎᒋᓪᓗᒋᑦ 

ᑕᑯᔭᕌᖓᑦᑎᒍᑦ 

? 

ᑲᑎᓪᓗᒋᑦ 59 

*ᓇᓗᓇᐃᕆᔪᖅ ᐃᓄᓕᒫᓄᑦ ᒪᑐᐃᖓᓚᐅᕐᓂᖓᓂᒃ. 

**ᐊᖑᓇᓱᒃᑐᓕᕆᔨᒃᑯᑦ ᖃᐃᖁᔭᐅᓚᐅᖅᑐᑦ ᐱᓕᕆᖃᑎᒋᔭᐅᔪᑦ ᑲᑎᒪᓂᖓᓄᑦ ᒪᐃᔭᕆᔭᐅᔪᖅ ᑲᑎᒪᖃᑎᒋᔭᐅᓕᖅᐸᑦ 

ᖃᐅᓱᐃᑦᑐᒥ, ᑭᓯᐊᓂᓕ, ᐱᔪᓐᓇᖏᑦᑐᐃᓐᓇᐅᓚᐅᕐᒪᑎᒃ. ᐊᓯᐊᒍᖔᕋᓱᓚᐅᕈᓗᐊᕐᒥᔪᑦ ᑲᑎᒪᖃᑎᒋᔪᒪᓪᓗᒋᑦ ᐊᒻᒪᓘᓐᓃᑦ 

ᖃᕋᓴᐅᔭᒃᑯᖔᖅ ᑭᓯᐊᓂ ᑲᔪᓯᔪᓐᓇᖏᑦᑐᐃᓐᓇᐅᓚᐅᖅᑐᑦ. ᓂᓪᓕᐊᖃᑎᒋᓪᓗᒋᑦ ᑕᑯᔭᕌᖓᑦᑎᒍᑦ ᐊᖅᑯᑕᐅᓚᐅᖅᑐᖅ 

ᓄᓇᓕᖕᓂ ᓂᕆᑎᑦᑎᓂᖃᖅᑎᓪᓗᒋᑦ, ᖃᕋᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᓇᒃᓯᐅᔾᔨᕕᐅᓪᓗᑎᒃ ᑐᓐᓂᖅᓴᖅᑕᐅᓪᓗᑎᒃᓗ 

ᐊᖅᑯᑎᒋᓪᓗᒍ ᐊᖑᓇᓱᒃᑐᓕᕆᔨᒃᑯᑦ ᑲᒪᔨᖓ, ᑲᑎᒪᔨᖏᓐᓄᑦ ᑐᓂᓯᐅᖃᐃᓂᐊᕐᒪᑦ. 

 

ᑕᑯᔭᒃᓴᖅ 2. ᖃᔅᓯᑦ, ᖃᓄᖅ ᑐᓴᕐᕕᒋᒋᐊᕐᒪᖔᑦᑎᒍᑦ, ᐊᐅᓱᐃᑦᑐᒥ (ᓄᕕᐱᕆ 7-9, 2022). 

ᑭᒃᑰᓂᖏᑦ ᖃᓄᖅ ᑐᓴᕆᐊᖅᐸᑦ ᖃᔅᓯᐅᓚᐅᕐᒪᖔᑕ 

ᖃᐃᖁᔭᐅᓯᒪᔪᑦ (Hᐊᒪᓚᒃᑯᑦ 

ᑲᑎᒪᔨᖏᑦ, ᐊᖑᓇᓱᒃᑐᓕᕆᔨᒃᑯᑦ 

ᐊᓯᖏᓪᓗ) 

ᑲᑎᒪᖃᑎᒋᓪᓚᑦᑖᖅᖢᒋᑦ 9 

ᒪᑐᐃᖓᑎᑦᑎᓂᖅ * ᑲᑎᒪᖃᑎᒋᓪᓚᑦᑖᖅᖢᒋᑦ 12 

Hᐊᒪᓚᒃᑯᑦ ᐃᓯᕐᕕᖓᓂ 

ᓴᖅᑭᔮᖅᑎᑦᑎᓂᖅ * 

ᑲᑎᒪᖃᑎᒋᓪᓚᑦᑖᖅᖢᒋᑦ 5 + ᐊᓯᐊᒍᓪᓗ 

ᑲᓱᕐᕕᒋᔪᓐᓇᓕᓚᐅᖅᑕᕗᑦ 

ᐊᐅᓱᐃᑦᑐᒥ ᓈᓚᐅᑎᒃᑰᕐᓂᖅ * ᑲᑎᒪᖃᑎᒋᓪᓚᑦᑖᖅᖢᒋᑦ ? 

ᐅᓪᓛᕈᒻᒥᑕᖅᑎᑦᑎᓂᖅ ᐹᓐᑲᐃᓂᒃ 

ᐃᓕᓴᕕᖕᒥ (ᐳᓖᓯᒃᑯᑦ ᐱᖃᑎᒋᓪᓗᒋᑦ) 

ᑲᑎᒪᖃᑎᒋᓪᓚᑦᑖᖅᖢᒋᑦ ? 

ᑲᑎᓪᓗᒋᑦ 26 

*ᓇᓗᓇᐃᕈᑎ ᐃᓄᓗᒃᑖᓄᑦ ᒪᑐᐃᖓᓚᐅᕐᓂᖓᓂᒃ. 

 

ᓄᓇᓕᖕᓂ ᑐᓴᕋᓱᒡᕕᖃᕐᓂᐅᑉ ᖄᖓᒍᑦ, ᐸᕐᓇᐃᔨᐅᔪᑦᑕᐅᖅ ᒐᕙᒪᒃᑯᑦ ᐱᓕᕆᕕᖏᑦᑕ ᐊᕕᒃᑐᖅᓯᒪᓂᕆᔭᖏᓐᓂ 

ᐱᓕᕆᖃᑕᐅᓲᓂᓗ ᐃᓚᐅᑎᑦᑎᒋᐊᓚᐅᕆᕗᑦ ᐱᖃᑕᐅᔪᒪᓂᓗ ᐃᓇᑦᑎᓪᓗᑎᒃ ᖁᑦᑎᖕᓂᖅᐹᓕᕆᓂᕐᒧᑦ ᖃᕋᓴᐅᔭᒃᑯᓘᓐᓃᑦ 

ᐅᕝᕙᓘᓐᓃᑦ ᑎᑎᖃᐅᓯᐊᕈᑎᑎᒍᑦ ᐃᕐᖐᓐᓈᖅᑕᐅᑎᒃᑯᑦ, ᐱᖃᓯᐅᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ, ᐅᓇᑕᖅᑐᒃᓴᓕᕆᔨᒃᑯᑦ, 

ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᓕᕆᔨᒃᑯᑦ ᑲᓇᑕᒥ, ᓄᓇᕗᑦ ᒐᕙᒪᖓ, ᐊᒻᒪᓗ ᐃᓄᐃᑦ ᐱᖁᑎᖏᓐᓂᒃ 

ᓇᐅᑦᑎᖅᓱᖅᑏᑦ. 

 

ᖃᕋᓴᐅᔭᒃᑯᑦ ᐱᕕᖃᖅᑎᑦᑎᓂᖅ ᒪᑐᐃᖓᓚᐅᕆᕗᖅ ᔫᓂᒥᑦ ᑎᓯᐱᕆ 2022-ᒧᓄᖅ ᑐᓴᕋᓱᒡᕕᐅᕙᒃᑐᖅ ᐊᖅᑯᑎᒋᓪᓗᒍ 

ᑲᓇᑕᒥᐅᓂᒃ, ᑐᕌᕐᕕᐅᖃᑦᑕᖁᓪᓗᒍ ᒥᕐᖑᐃᖅᓯᕐᕕᓕᕆᔨᒃᑯᑦ ᐃᑭᐊᖅᑭᕕᖓᑕ ᑐᕌᕈᑎᖓᓄᑦ. ᐅᕙᓂ, ᑐᓴᐅᒪᔾᔪᑎᑦ 

ᐱᕙᓪᓕᐊᓯᒪᓂᖏᓐᓄᑦ 2020 ᐊᐅᓚᑦᑎᓂᕐᒧᑦ ᐸᕐᓇᐃᑎᒧᑦ ᐃᓗᓕᖏᓐᓂᒃ ᐃᓗᐊᓃᒃᑭᓪᓗᓂᓗ ᒥᕐᖑᐃᖅᓯᕐᕕᓕᕆᔨᒃᑯᑦ 

ᐸᕐᓇᐃᓂᕐᒧᑦ ᐃᖏᕐᕋᓂᕆᕙᒃᑕᖓᑦ. ᑕᕝᕘᓈᖅᑐᑦ ᐅᖃᐅᓯᒃᓴᖃᕈᑎᒥᓂᒃ ᑎᓕᐅᖅᑕᐅᓚᐅᕆᕗᑦ ᐊᐱᖅᑯᑎᖃᖅᐸᑕ ᐊᒻᒪᓘᓐᓃᑦ 

ᐃᖅᑲᓇᐃᔭᖅᑎᓄᑦ ᑐᕌᕐᕕᖃᑦᑎᐊᒻᒪᕆᒡᓗᑎᒃ ᑎᑎᖅᑲᐅᓯᐊᕈᑎᖃᕐᕕᒃᑯᑦ. ᓇᕿᑐᐃᓐᓇᕆᐊᓕᒃ ᐊᑐᐃᓐᓇᐅᓚᐅᕆᕗᖅ ᖃᕋᓴᐅᔭᒃᑯᑦ 

ᐅᖄᓚᐅᑎᕋᓛᒃᑯᓪᓗ ᐊᑐᖅᑕᐅᒐᔪᒃᑐᖁᑎᖏᑎᒍᑦ ᖃᐅᓱᐃᑦᑐᒥ ᐊᐅᓱᐃᑦᑐᒥᓗ, ᖃᓪᓗᓈᑐᑦ, ᐅᐃᕖᑎᑐᑦ, ᐃᓄᒃᑎᑑᖓᔪᑎᒍᓪᓗ.  

 

ᑕᑯᔭᒃᓴᖅ 3. ᓇᐃᒡᓕᒋᐊᖅᓯᒪᔪᑦ ᖃᕋᓴᐅᔭᒃᑯᑦ ᐱᖃᑕᐅᓯᒪᔪᑦ ᐊᒻᒪᓗ ᑐᓴᕐᕕᒋᔭᕗᑦ. 

ᓇᓪᓕᐊᒃᑯᑦ ᑐᓴᕆᐊᕐᒪᖔᑦᑕ ᑎᑭᑕᕗᑦ 

ᐅᐸᒃᑐᑦ ᖃᕋᓴᐅᔭᒃᑯᑦ “ᑐᕌᕐᕕᐅᕙᒃᑐᖅ” ᒪᒃᐱᒐᖓᓄᑦ 

ᒥᕐᖑᐃᖅᓯᕐᕕᓕᕆᔨᒃᑯᑦ ᖁᑦᑎᖕᓂᖅᐹᒧᑦ ᐃᑭᐊᖅᑭᕕᖓᓄᑦ 

874 (194 ᐃᓄᒃᑎᑐᑦ, 612 ᖃᓪᓗᓈᑐᑦ, 68 ᐅᐃᕖᑐᑦ) 

ᐊᐅᓚᑦᑎᓂᕐᒧᑦ ᐸᕐᓇᐅᑎᒥ ᑕᑯᒋᐊᖅᑐᑦ 384 (12 ᐃᓄᒃᑎᑐᑦ, 344 ᖃᓪᓗᓈᑐᑦ, 28 ᐅᐃᕖᑐᑦ) 

ᐅᖃᐅᓯᒃᓴᖃᕐᕕᖓᓅᖅᑐᑦ ᖃᕋᓴᐅᔭᒃᑯᑦ 378 (84 ᐃᓄᒃᑎᑐᑦ, 228 ᖃᓪᓗᓈᑐᑦ, 66 ᐅᐃᕖᑐᑦ) 

Facebook-ᑰᖅᑐᑦ (ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, ᓄᓇᕗᒥ 

ᐱᓕᕆᕕᖓᓅᖅᑐᑦ ᐊᒻᒪᓗ ᓄᓇᓕᖕᓂ ᑐᓴᒐᒃᓴᖃᕐᕕᖓᑎᒍᑦ) 

5449 (2231 ᐃᓄᒃᑎᑐᑦ, 3654 ᖃᓪᓗᓈᑐᑦ, 95 

ᐅᐃᕖᑐᑦ) 

ᑲᑎᓪᓗᒍ 7,085 

 

ᖁᑦᑎᖕᓂᖅᐹᖅ ᐊᐅᓚᑦᑎᖃᑎᒌᑦ ᑲᑎᒪᔨᕋᓛᖏᑦ ᑖᒃᑯᓂᖓ ᕿᒥᕐᕈᓂᐊᖅᐳᑦ ᓈᒻᒪᒋᓗᒋᓪᓗ ᐋᖅᑭᒋᐊᖅᑕᐅᔪᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᒋᔭᖓᓐᓂᒃ ᐱᓇᓱᐊᕈᓯᖓᓂ ᒪᐃ 22, 2023. 

ᑐᓴᖅᑕᕗᑦ: 

ᐊᓯᔾᔨᕈᑎᓪᓗᐊᑕᑲᓪᓚᐅᓂᐊᖅᑐᓂᒃ ᓴᖅᑭᑦᑐᖃᓚᐅᖏᑦᑐᖅ. ᒥᑭᑦᑑᑕᐅᓂᖅᓴᐅᓚᐅᖅᑐᖅ ᐋᖅᑭᒋᐊᕈᑎᑦ ᐸᕐᓇᐅᑎᒥ ᐊᒻᒪᓗ 

ᐋᖅᑭᑦᑎᐊᕈᑎᒃᑲᓐᓂᕈᑎᑐᐃᓐᓇᕙᓪᓘᓚᐅᖅᑐᑦ ᑎᑎᕋᖅᓯᒪᓂᖏᓐᓄᑦ, ᓱᖅᑯᐃᓇᖅᓯᑎᑦᑎᒋᐊᕈᑎᐅᓂᖅᓴᐅᓪᓗᑎᒃ 

ᑐᑭᓯᓇᑦᑎᐊᖁᓪᓗᒍ ᐅᖃᓕᒫᖅᑐᒧᑦ: 

● ᓄᓇᐅᑉ ᓇᓗᓇᐃᖅᑕᐅᕕᖓ: ᑐᓴᒐᒃᓴᒃᑲᓐᓂᐅᔪᑦ ᖃᓄᖅ ᑐᑭᖃᕐᒪᖔᑦ ᐱᔾᔪᑎᒋᔭᖏᓪᓗ ᐊᑐᓂ ᓄᓇᐅᑉ 

ᓇᓗᓇᐃᖅᑕᐅᔾᔪᑎᒋᓯᒪᔭᖓᓄᑦ ᐃᓚᓕᐅᑎᔭᐅᓚᐅᖅᐳᑦ ᓄᓇᐃᑦ ᓇᓗᓇᐃᒃᑯᑦᑎᖅᑕᐅᓯᒪᓂᖏᑦᑕ ᐸᕐᓇᐅᑎᖓᑕ 

ᐃᓗᐊᓄᑦ (ᑕᑯᓗᒍ ᑎᑎᕋᖅᓯᒪᓂᖅ 6.0 ᑭᓱᖃᕐᕕᐅᓂᖓ). ᑖᓐᓇ ᑭᐅᔾᔪᑕᐅᓂᖅᓴᐅᓚᐅᖅᑐᖅ ᐊᐱᖅᑯᑕᐅᑲᑕᒃᑐᓄᑦ, 

ᐱᓗᐊᖅᑐᒥᒃ ᓄᓇᓕᖕᓂᖔᖅᑐᓄᑦ, ᖃᓄᖅ ᑐᑭᖃᓪᓚᕆᖕᒪᖔᑦ ᓄᓇᐅᑉ ᓇᓗᓇᐃᖅᑕᐅᕕᖓ 

ᑭᓱᖃᕐᕕᐅᓂᖓᓘᓐᓃᑦ ᐊᒻᒪᓗ ᖃᓄᐃᕝᕕᐅᔭᕆᐊᖃᖏᒻᒪᖔᑦ ᐊᑐᓂ ᑕᐃᒪᓐᓇ ᓇᓗᓇᐃᒃᑯᑦᑎᖅᑕᐅᓯᒪᔪᑦ. 

ᑕᒪᑐᒧᖔᖓᔪᓂᒃ ᑐᓴᐅᒪᔾᔪᑎᓂᒃ, ᐃᖅᑲᓇᐃᔭᖅᑎᑦ ᑐᓴᐅᒪᑎᑦᑎᑦᑎᐊᓚᐅᖅᐳᑦ ᑕᒪᒃᑯᐊᖑᒐᓗᐊᖅᑎᓪᓗᒋᑦ 

ᖃᓄᐃᓕᐅᕐᕕᐅᔭᕆᐊᖃᖏᑦᑐᑦ ᐊᑑᑎᖏᒻᒪᑦ ᐊᒻᒪᓗ ᐊᑑᑎᓚᐅᖅᓯᒪᔾᔮᒐᑎᒃ ᐃᓄᖕᓄᑦ ᐱᔪᓐᓇᐅᑎᒥᓂᒃ ᐊᑐᖅᑐᓄᑦ 

ᖃᓄᐃᓕᐅᕆᐊᖅᑐᕐᓗᑎᒃ ᑲᔪᓯᑎᑦᑎᓂᖏᓐᓄᑦ ᖁᑦᑎᖕᓂᖅᐹᑉ ᐃᓗᐊᓂ ᐊᒻᒪᓘᓐᓃᑦ ᓇᓕᐊᖕᓂᑐᐃᓐᓇᖅ 

ᒥᕐᖑᐃᖅᓯᕐᕕᖃᕐᕕᐅᔪᓂ ᓄᓇᕗᑦ ᐃᓗᐊᓂ. ᑕᐃᒪᐃᒃᑲᓗᐊᖅᑎᓪᓗᒍ, ᐱᒻᒪᕆᐅᖕᒪᑦ ᑐᑭᓯᐅᒪᔭᐅᑦᑎᐊᕆᐊᖃᕐᓂᖓ 

ᑕᒪᓐᓇ ᐃᓄᖕᓄᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᓂᕐᒧᑦ ᐱᓗᐊᖅᑐᒥᒃ ᐱᓕᕆᖃᑎᒌᑦᑎᐊᕋᓱᒃᑎᓪᓗᒋᑦ ᓴᐳᒻᒥᒃᖠᕐᓗᑎᒃ 

ᖁᑦᑎᖕᓂᖅᐹᑉ ᐃᓗᐊᓃᑦᑐᓂᒃ, ᐊᒻᒪᓗ ᑐᓴᐅᒪᔭᐅᑎᑦᑎᐊᕐᓗᒍ ᓱᓕᔪᑦ ᑐᓴᐅᒪᔭᒃᓴᑦ ᖃᓄᐃᓕᖓᓂᕆᔭᖏᓪᓗ 

ᖁᑦᑎᖕᓂᖅᐹᒧᑦ ᐳᓛᕆᐊᖅᑐᓕᒫᓄᑦ ᐊᖅᑯᓵᑐᐃᓐᓇᖅᑐᓅᒐᓗᐊᕐᓗ ᖃᐅᓱᐃᑦᑐᒃᑯᑦ ᐊᒻᒪᓗ/ᐅᕝᕙᓗ ᐊᐅᓱᐃᑦᑐᒃᑯᑦ. 

● ᐅᖃᐅᓯᒃᓴᖃᕈᑕᐅᔪᑦ ᐃᓄᓕᒫᖅᑎᑦᑎᓂᕆᔭᑦᑎᓐᓂ ᐱᔾᔪᑎᖃᓗᐊᖅᑐᑦ ᓄᑖᒃᑯᑦ ᐊᐅᓚᑦᑎᔾᔪᑕᐅᓂᐊᖅᑐᒧᑦ 

ᓇᓗᓇᐃᖅᑕᐅᓯᒪᔪᒥ ᐊᒻᒪᓗ ᓴᖑᑎᑕᐅᓂᖓ ᓄᓇᐅᑉ ᓇᓗᓇᐃᒃᑯᑕᖃᕈᑎᖓᓂ I-ᒥᑦ II-ᒧᑦ ᑕᓯᐊᓗᖕᒥ Lake  

Hazen/Tasaliuk Basin Area. ᐅᖃᐅᓯᖏᑦ ᐋᖅᑭᒋᐊᖅᑕᐅᒐᓛᒃᓯᒪᔪᑦ ᓇᓗᓇᖏᑦᑎᐊᖁᓪᓗᒍ ᑕᒪᓐᓇ 

ᐋᖅᑭᒋᐊᖅᑕᐅᓯᒪᓂᖓᓂᒃ ᐃᓱᒪᒋᔭᐅᑦᑎᐊᖁᓪᓗᒍ ᖃᐅᔨᓴᕈᑎᓄᑦ ᐊᐅᓚᑦᑎᓂᖃᑦᑎᐊᖁᓪᓗᒋᑦ ᐊᒻᒪᓗ 

ᐃᓄᒋᐊᓗᐊᖏᑦᑐᓄᑦ ᐅᐸᒃᑕᐅᔪᓐᓇᕈᑎᖓᓄᑦ ᑕᒪᓐᓇ ᑕᒪᒃᑯᐊᓗ ᐃᓗᐊᓃᑦᑐᑦ ᓴᐳᒻᒥᔭᐅᑦᑎᐊᖏᓐᓇᖅᑎᓪᓗᒋᑦ 

ᐃᓪᓕᕐᓇᖅᑑᓪᓗᓂ ᐃᓂᐅᓂᖓᓄᑦ. ᑐᕌᒐᖅ 1 ᐃᓕᓴᖅᓯᖕᒪᑦ ᓯᕗᓂᒃᓴᒥ ᐊᓯᔾᔨᕐᓂᐅᒐᔭᖅᑐᑦ ᓇᓗᓇᐃᖅᑕᐅᓯᒪᓂᖓᓄᑦ 

ᐱᔭᕆᐊᖃᕋᔭᕐᓂᖏᓐᓂᒃ ᓴᖅᑭᑕᒃᓴᑦ ᓇᓗᓇᕈᓐᓃᖅᑎᑦᑎᒃᐸᑕ ᐊᕙᑖᓄᑦ ᑭᓱᖏᓐᓄᓪᓗ ᐊᒃᑐᖅᑕᐅᓗᐊᓕᕐᓂᖅᐸᑦ. 

● ᒪᒃᑯᒃᑐᓂ ᑲᓱᕐᕕᖃᕐᓂᖅ: ᒥᕐᖑᐃᖅᓯᕐᕕᐅᔪᒧᑦ ᑲᓱᕐᕕᖃᒃᑲᓐᓂᓪᓗᒋᑦ ᐃᑲᔪᖅᓱᖅᑕᐅᒃᑲᓐᓂᕐᓗᓂᓗ ᐱᓗᐊᖅᑐᒥᒃ 

ᐃᓄᖕᓄᑦ ᑖᒃᑯᓇᓂ ᓄᓇᓕᖕᓂ ᖃᓂᒃᓴᕐᓂᖅᐹᖑᔪᓂ, ᐱᒻᒪᕆᐅᖕᒪᑦ ᑕᒪᓐᓇ ᓇᓗᓇᐃᖅᓯᔾᔪᑕᐅᓯᒪᒃᐸᑦ 

ᐊᐅᓚᑦᑎᔾᔪᑎᐅᑉ ᐃᓗᐊᓂ, ᐅᖃᐅᓯᐅᖃᑦᑕᓚᐅᕆᓪᓗᓂᓗ ᑕᒪᓐᓇ ᐃᓄᖕᓂᒃ ᑐᓴᕐᕕᖃᕋᓱᒃᑎᓪᓗᑕ. ᑲᓱᕐᕕᖃᕐᓂᖅ 

ᐃᓚᐅᑎᑦᑎᓂᕐᓗ ᒪᒃᑯᒃᑐᓂᒃ ᓴᖅᑭᑲᑕᐃᓐᓇᓚᐅᕐᒪᑦ ᑐᕌᕐᕕᐅᓂᖅᓴᐅᔭᕆᐊᖃᕐᓂᖏᓐᓂᒃ, ᑕᐃᒪᓐᓇ ᐊᖏᓗᐊᖏᑦᑐᑦ 

ᑎᑎᕋᖅᓯᒪᔪᑦ ᐋᖅᑭᒋᐊᖅᑕᐅᓯᒪᒐᓛᒃᐳᑦ ᑖᓐᓇ ᓯᕗᓪᓕᐅᔾᔭᐅᓯᒪᖃᑕᐅᓕᖅᑎᖅᖢᒍ (ᓲᕐᓗ ᑐᕌᒐᖅ 3.1.1: 

“ᐊᑕᐅᓯᖅ ᑐᓴᐅᒪᑎᑦᑎᓇᓱᖕᓂᖅ ᐅᓂᒃᑳᕆᔭᐅᓗᓂ ᑐᑭᓯᐅᒪᔭᒥᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 

ᑭᒡᓕᓯᓂᐊᕐᓂᖅ ᖃᐅᔨᓴᕐᓂᒃᑯᑦ ᖁᑦᑎᖕᓂᖅᐹᖅ ᐱᓪᓗᒍ ᐊᑐᐃᓐᓇᐅᕗᑦ ᐃᖅᑲᓇᐃᔭᖅᑎᓄᑦ ᐅᓂᒃᑳᖑᖁᓪᓗᒍ 

ᐊᒻᒪᓗ ᓴᖅᑭᑕᐅᔭᕆᐊᖃᕐᓂᐊᕐᓗᓂ ᐊᕐᕌᒍᑦ ᒪᕐᕉᒃ ᐊᓂᒍᓗᐊᓚᐅᖅᑎᓐᓇᒋᑦ, ᑐᕌᕐᕕᐅᓂᖅᓴᐅᖁᓪᓗᒋᑦ 

ᐊᔪᕐᓇᖏᑉᐸᑦ ᒪᒃᑯᒃᑐᓄᑦ”).   

● ᑲᓇᑕᐅᑉ ᑭᒡᓕᖓᑕ ᓯᓚᑖᓄᑦ ᐱᒻᒪᕆᐅᓂᖓ: ᐊᖏᔪᑲᓪᓚᐅᖕᒪᑦ ᐊᑑᑎᖃᕈᑎᖓ ᐱᒻᒪᕆᐅᓂᕆᔭᖓᓗ 

ᖃᐅᔨᓴᕈᑕᐅᓯᒪᔪᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖓᓂ - ᐱᓗᐊᖅᑐᒥᒃ ᓯᓚᐅᑉ ᐊᓯᕈᖅᐸᓪᓕᐊᓂᖓᓄᑦ 

ᐅᖅᑰᓯᕙᓪᓕᐊᓂᖓᓄᓪᓗ - ᓴᖅᑭᔮᕐᓂᖅᓴᐅᖁᔭᐅᓪᓗᓂ ᖃᐅᔨᓴᖅᑎᓄᑦ ᑕᒪᐅᓇ ᑐᓴᕐᕕᖃᕋᓱᒍᑎᒋᓯᒪᔭᑦᑎᓐᓂ. 

ᑎᑎᕋᖅᓯᒪᓂᖏᑎᒍᑦ ᐋᖅᑭᒋᐊᕌᕐᔪᒃᓯᒪᕗᑦ ᓯᓚᕐᔪᐊᕐᒥ ᐱᒻᒪᕆᐅᔾᔪᑎᖓ ᓇᓕᒧᓕᖅᑎᓯᒪᓪᓗᒍ ᓄᓇᓕᖕᓂ 

ᖃᐅᔨᒪᓂᕆᔭᑦ ᐱᒻᒪᕆᐅᓂᖃᕐᓂᖏᑦᑕᐅᖅ ᑖᒃᑯᓇᓂ ᓄᓇᓕᐅᔫᖕᓂ ᖃᓂᒃᓴᖅᑐᓂ. 

● ᓄᓇᖑᐊᑦ: ᓄᓇᖑᐊᓕᒫᑦ ᐋᖅᑭᒋᐊᖅᑕᐅᓚᐅᖅᐳᑦ ᒪᓕᒃᓯᒪᓕᖅᑎᑕᐅᓪᓗᑎᒃ ᒥᕐᖑᐃᖅᓯᕐᕕᕐᓕᕆᔨᒃᑯᑦ ᑲᓇᑕᒥ 

ᑕᑯᒃᓴᕈᖅᑎᑕᐅᖃᑦᑕᕆᐊᖃᕈᑎᖏᑦᑕ ᒪᓕᒐᖁᑎᖏᓐᓄᑦ. ᓱᓕᓗ, ᓄᓇᐃᑦ ᓇᓗᓇᐃᒃᑯᑦᑎᖅᑕᐅᓯᒪᔪᑦ ᐊᒻᒪᓗ 

ᐃᓗᐊᓃᑎᑕᐅᔭᕆᐊᖃᖅᑐᑦ ᓄᓇᖑᐊᑦ (ᓄᓇᖑᐊᖅ 3 ᐊᐅᓚᑦᑎᓂᕐᒧᑦ ᐸᕐᓇᐅᑎᒦᑦᑐᖅ), ᒪᕐᕉᖃᑦᑕᓚᐅᕐᒪᑕ, 

ᐊᑕᐅᓯᕐᒨᖅᑕᐅᓯᒪᓕᖅᑐᖅ ᓇᓗᓇᖏᓐᓂᖅᓴᐅᓪᓗᓂ ᐊᒻᒪᓗ ᐅᑎᖅᑕᕐᕕᐅᓇᓱᒡᓗᓂ ᐱᔭᕆᐊᑭᓐᓂᖅᓴᐅᔾᔪᑎᒃᓴᖓᓄᑦ.  

ᒥᕐᖑᐃᖅᓯᕐᕕᓕᕆᓂᕐᒧᑦ ᐸᕐᓇᐃᔨᐅᔪᑦ ᐊᐱᖅᑯᑎᖃᕐᕕᐅᖃᑦᑕᓚᐅᖅᑐᑦ ᐅᖃᐅᓯᒃᓴᖃᕐᕕᐅᓪᓗᑎᓪᓗ ᑐᓴᕋᓱᒡᕕᖓᑕ ᐃᓗᐊᓂ. 

ᐅᓄᕐᓂᖅᓴᐅᓚᐅᖅᑐᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ ᓯᓚᑖᓃᑦᑐᑦ, ᑎᑎᕋᖅᑕᐅᔪᐃᓐᓇᐅᓚᐅᖅᑐᑦ ᐊᒻᒪᓗ ᐱᒻᒪᕆᐅᔾᔪᑎᖃᕐᓂᖏᑦ 

ᑐᓴᕈᒥᓇᕐᓂᖏᑦ ᐃᓱᒫᓘᑕᐅᔾᔪᑎᖏᓪᓗ ᑖᒃᑯᓄᖓ ᓄᓇᓕᖕᓄᑦ ᖃᓂᒃᓴᖅᑐᓄᑦ ᐱᔭᐅᓚᐅᖅᐳᑦ. ᐊᔪᕐᓇᖏᑐᐊᕌᖓᑦ, 

ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᑭᐅᖃᑦᑕᓚᐅᖅᐳᑦ ᐊᐱᖅᑯᑕᐅᔪᓄᑦ ᓄᓇᓕᖕᓂᖔᖅᑐᑦ ᐊᐱᖅᑯᑎᒋᔭᖏᓐᓂ, 

ᑕᒪᓐᓇᓗ ᐊᑲᐅᔪᐊᓘᓚᐅᖅᐳᖅ ᐱᓕᕆᖃᑎᒌᑦᑎᐊᕐᓂᖅᓴᐅᓕᕈᑕᐅᓪᓗᓂ ᖃᐅᔨᒪᓂᑎᒃ ᑕᐅᖅᓯᖅᑐᕈᑕᐅᓪᓗᓂ.  

 

ᑕᑯᒋᐊᕐᓗᒍ ᐊᐃᒍᖓ ᐃᓚᓕᐅᑎᓯᒪᔪᖅ ᐱ “ᑐᓴᓚᐅᖅᑕᕗᑦ” ᓇᐃᒡᓕᒋᐊᖅᓯᒪᓪᓗᓂ ᐱᓪᓗᐊᑕᐅᓂᖏᑦ ᑎᑎᕋᖅᑕᐅᓯᒪᓂᖏᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ. 

 

ᐊᑐᐃᓐᓇᕈᖅᑕᖅ ᐆᒧᖓ: 

ᑖᓂᑲ ᒐᐱ 

ᐸᕐᓇᐃᔨ, ᓄᓇᕗᒥ ᒥᕐᖑᐃᖅᓯᕐᕕᓕᕆᓂᖅ 

ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ 

danika.guppy@pc.gc.ca 

867-975-4684 

 

ᐅᓪᓗᖅ: ᒪᐃ 5, 2023 

mailto:danika.guppy@pc.gc.ca

ᓄᓇᙳᐊᖅ 1: ᐊᒡᒍᖅᓯᒪᓂᐊ ᐃᓂᒋᔭᖓ ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ. ᐊᓯᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑕ 

ᓴᐳᒻᔭᒃᑕᖏᑦ ᐃᓃᑦ ᐃᓂᒋᔭᖓᓂ ᐃᓚᖃᖅᑐᑦ ᖃᐅᓱᐃᑦᑐᖅ ᑲᓇᑕᐅᑉ ᒥᕐᖑᐃᖅᓯᕝᕕᖓ ᐅᐊᖕᓈᑕ ᑐᒃᑐᓕᐊᕝᕕᒡᔪᐊᕝᕕᐅᑉ 

ᕿᑭᖅᑕᖓᓂ, ᐊᒻᒪᓗ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᒻᒥ ᓴᐳᒻᒥᔭᐅᔪᖅ ᐃᓂᖓ. ᑐᕙᐃᔪᐃᑦᑐᖅ, ᐃᓚᖃᖅᑐᖅ ᑕᕆᐅᑉ 

ᐃᒪᖏᓂᒃ ᐃᐅᔅᒥᐅᑉ ᐅᐊᖕᓈᓂ ᓵᖓᓂ, ᓯᕗᓪᓕᖅᐹᖅ ᑕᕆᐅᖓᒍᑦ ᓴᐳᒻᒥᔭᐅᓯᒪᔪᖅ ᐃᓂᖓ ᑎᒃᑯᐊᖅᑕᐅᔪᖅ ᐊᑯᓐᓂᐊᒍᑦ 

ᓴᐳᒻᒥᔭᐅᓯᒪᓂᐊᓄᑦ ᒥᓂᔅᓯᑕᒧᑦ ᑎᓕᐅᒐᖓᒍᑦ ᐊᑖᒍᑦ ᑕᕆᐅᑉ ᐱᖁᔭᔾᔪᐊᖓᒍᑦ, ᑭᒡᓕᖃᖅᑎᑦᑎᔪᖅ ᖃᓪᓗᓈᑦ ᐃᓄᐃᓪᓗ 

ᑲᒪᒋᓲᖏᓐᓂᒃ ᐱᔭᒃᓴᐅᔪᓂᒃ ᐃᓂᖓᒍᑦ ᑎᑭᓪᓗᒍ ᐊᕐᕌᒍᓄᑦ ᑕᓪᓕᒪᓄᑦ. 

ᓄᓇᙳᐊᖅ 2: ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᑭᒡᓕᒋᔭᖓ, ᒥᕐᖑᐃᖅᓯᕝᕕᐅᓪᓗ ᐊᐅᓚᑦᑎᕝᕕᐊᑕ ᑕᖕᒫᕝᕕᖏᑦ 

ᑖᓐᑯᐊᕆᐅᑉ ᑲᖏᖅᖢᖓᓂ, ᑕᓯᐋᓗᖕᒥ, ᐊᒻᒪᓗ ᑲᔾᔨᓕᐊᖅᑐᓗᑦ ᑐᑦᑕᕝᕕᐅᓲᖅ ᕗᐊᑦ ᕼᐊᓐᑦ ᕿᑭᖅᑕᖓ ᓴᖅᑭᔮᖅᑎᑕᑦ. 

ᓄᓇᙳᐊᖅ 3: ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᑭᒡᓕᓯᓂᐊᒐᖏᑦ ᐃᓂᑦ. ᒪᓕᒃᑐᖅ ᑎᑎᖅᑲᖏᓄᑦ ᓄᓇᕘᑉ 

ᐊᖏᕈᑎᒻᒪᕆᐊᑕ, ᐃᓂᖓ II - ᐃᓄᖃᙱᑦᑐᖅ ᐊᖏᓛᖑᕗᖅ ᑎᒃᑯᐊᒐ ᒥᕐᖑᐃᖅᓯᕝᕕᐅᑉ ᓄᓇᖏᓐᓂᒃ. ᑐᖅᑯᖅᓯᒪᔪᑦ ᓄᓇᙳᐊᑦ 

ᐃ, ᐅ, ᐊ ᐊᒻᒪ ᐸ ᑕᑯᒃᓴᐅᑎᑦᑎᕗᑦ ᓇᓗᓇᐃᖅᓯᒪᔪᑦ ᐃᓂᖏᓐᓂᒃ ᑖᒃᑯᓇᓂ ᑕᐃᔭᐅᓂᑯᓂᒃ ᕗᐊᑦ ᕼᐊᓐᑦ ᕿᑭᖅᑕᖓ, ᕗᐊᑦ ᑳᙳ, 

ᑖᓐᑯᕆᐅᕆᐅᑉ ᑲᖏᖢᖓ, ᐊᒻᒪᓗ ᑕᓯᐋᓘᑉ ᐊᕙᑎᒋᔭᖓᓄᑦ ᐊᑐᓃᖓᓪᓗᑎᒃ. 

ᓄᓇᙳᐊᖅ 4: ᑕᓯᐋᓘᑉ/ᑕᖕᒫᕝᕕᖃᖅᑑᑉ ᐊᐅᓚᑕᐅᕝᕕᖓᑕ ᐃᓂᖓ. ᑖᓐᓇ ᓅᑕᐅᓂᖓ ᑎᒃᑯᐊᒍᖅ ᐃᓂᖓ II-ᒧᑦ ᒪᑐᐃᕆᔪᖅ 

ᑐᕌᖓᓂᖅᓴᒥᒃ ᐃᓱᒪᒋᔭᖃᕋᓱᓐᓂᒻᒥᒃ ᐊᒃᓱᕉᑕᐅᓲᓄᑦ ᐊᒻᒪ ᒪᑐᐃᖅᓯᒪᔾᔪᑎᐅᔪᓐᓇᖅᑐᓂᒃ ᐅᐸᒍᑎᓂᒻᒥᒃ ᐊᔾᔨᖃᙱᑦᑐᓪᓚᕆᒻᒧᑦ 

ᓄᓇᐅᔪᒧᑦ. ᑖᓐᓇᑕᓯᐋᓘᑉ/ ᑕᖕᒫᕝᕕᖃᖅᑑᑉ ᐃᓂᒋᔭᖓᑦ ᒥᑭᑦᑑᓪᓗᓂ ᐃᓂᖓ III ᓄᓇᒋᔭᖓᑦ ᑐᑭᒧᐊᕆᔾᔪᑕᐅᓂᑯ ᑲᒪᒋᔭᓕᑦ 

ᑕᖕᒫᕝᕕᖓᑕ ᐊᐅᓚᑦᑎᔨᐅᓲᑦ ᒥᕐᖑᐃᖅᓯᕝᕕᒻᒥᒃ. 

 


